Na osnovu ¢lana 37. tacka f) Ustava Zeni¢ko-dobojskog kantona, Skupstina Zenicko-
dobojskog kantona, na 7. sjednici odrZzanoj 31.05.2011. godine, donijela je

) ETICKI KODEKS
POSLANIKA U SKUPSTINI ZENICKO-DOBOJSKOG KANTONA

DIO PRVI. OPCE ODREDBE

Clan 1.
(Predmet)

Predmet ovog Kodeksa su osnovni eticki principi i standardi ponaSanja koji se o¢ekuju
od izabranih zvani¢nika u obavljanju njihovih duznosti, a koje gradani s pravom mogu
ocekivati od poslanika u Skupstini Zenicko-dobojskog kantona (u daljem tekstu: izabranih
zvanicnika) 1 propisivanje postupaka i ponasanja koji predstavljaju nekorektno i nedoli¢no
ponasanje prema drugim poslanicima, ucesnicima i prisutnima na sjednici Skupstine Zenic¢ko-
dobojskog kantona (u daljem tekstu: Skupstina), kao i onih postupaka i ponaSanja koji
predstavljaju ometanje normalnog rada na sjednici, a sve u cilju jacanja povjerenja javnosti,
licnog 1 politickog integriteta i autoriteta Skupstine u funkciji opéeg interesa.

Clan 2.
(Cilj Kodeksa)

Cilj Kodeksa je da eticke obaveze i standardi ponaSanja izabranih zvanicnika,
definisani ovim Kodeksom, doprinesu da izabrani predstavnici zakonodavne vlasti obavljaju
duznost savjesno i odgovorno u najboljem interesu svih gradana u Kantonu, uz otvorenost i
spremnost da odgovaraju javnosti za svoje odluke, te da se gradani upoznaju sa standardima
ponasanja koje s pravom mogu ocekivati od njihovih izabranih predstavnika.

Clan 3.
(Pojam izabrani zvani¢nik)
Pojam *“izabrani zvani¢nik” se odnosi na svakog poslanika koji ima mandat u
Skupstini.

DIO DRUGI. PRIMJENA ETICKOG KODEKSA

Clan 4.
(Primjena)
Ovaj Kodeks se odnosi na ponasanja izabranih zvani¢nika u vrsenju duznosti u okviru
mandata.
Clan 5.
(Obavljanje duznosti)
Prilikom obavljanja svojih duznosti, izabrani zvani¢nik ¢e iste obavljati savjesno i
odgovorno, u opéem interesu i interesu svih gradana u Kantonu, uz otvorenost i spremnost da
odgovara javnosti za svoje odluke, postupke i ponaSanja.



DIO TRECIL. OPCI ETICKI PRINCIPI

Clan 6.
(Nacela)
Izabrani zvani¢nik ima obavezu da u cilju jacanja povjerenja javnosti U integritet
Skupstine, obavlja svoje duznosti u Skupstini i prema javnosti u cjelini, uz postivanje nacela:
a) zakonitosti,
b) javnosti,
C) objektivnosti,
d) efikasnosti i tacnosti,
e) otvorenosti,
f) pravilnog upravljanja resursima,
g) uzajamnog postovanja i uvaZzavanja,
h) izbjegavanje sukoba interesa,
i) zabrana korupcije.

Clan 7.
(Zakonitost)

Izabrani zvani¢nik se, u obavljanju duznosti, mora pridrzavati Ustava, zakona,
Poslovnika Skupstine i Etickog kodeksa.

Clan 8.
(Javnost)

Izabrani zvani¢nik ¢e u obavljanju svojih duznosti djelovati isklju¢ivo u javnom
odnosno opéem interesu, a ne u licnom, niti u interesu pojedinaca ili grupa pojedinaca radi
postizanja direktne ili indirektne koristi i zalagat ¢e se za ljudska prava i slobode,
ravnopravnost naroda i gradana.

Clan 9.
(Objektivnost)

Prilikom obavljanja svojih duznosti, kao i prilikom javnih imenovanja, dodjele
ugovora ili davanja preporuka za nagrade i beneficije, izabrani zvani¢nici treba da izaberu,
odnosno predloze kandidate prema objektivno uspostavljenim kriterijima i njihovim
kvalitetima i sposobnostima.

Clan 10.
(Efikasnost i ta¢nost)

(1) Izabrani zvani¢nik mora u svom radu osigurati efikasno i blagovremeno obavljanje
aktivnosti, odnosno obavljanje povjerenih duznosti.
(2) Izabrani zvani¢nik je duZzan osigurati tacne informacije za zaposlenike i javnost i
duzan ih je na razumljiv nacin objaviti.
Clan 11.
(Otvorenost)

Izabrani zvani¢nik je duzan javnosti na najprikladniji nacin osigurati informacije u
vezi s odlukama i radnjama koje se poduzimaju, uz spremnost da se javnosti objasne razlozi
zbog kojih su se donijele odredene odluke, uz ograni¢enje davanja informacija samo u
slucajevima kada je to zakonom propisano.

Clan 12.
(Pravilno upravljanje resursima)
Izabrani zvani¢nik Ce, s najve¢om paznjom i osje¢ajem vlastite odgovornosti, usmjeriti
svoje ponaSanje i odluke koje se odnose na financijska sredstva i upravljanje imovinom



Kantona, izri¢ito u skladu sa propisima i op¢im interesima, na ekonomi¢an nacin, isklju¢ujuéi
njihovo koriStenje u privatne svrhe.

Clan 13.
(Uzajamno poStovanje i uvazavanje)

U medusobnoj komunikaciji, kao i komunikaciji sa drugim osobama i sa javno$cu,
izabrani zvani¢nik ¢e u svakom sluc¢aju istupati sa uvazavanjem i postovanjem, izbjegavajuci
koriStenje izraza koji mogu vrijedati ili omalovazavati druge osobe ili grupe, na taj nacin
postujuci jednaka prava svih u pogledu politickog opredjeljenja, nacije, vjere, spola, i drugo.

Clan 14.
(1zbjegavanje sukoba interesa)

(1) Izabrani zvani¢nik ¢e se prilikom obavljanja svojih duznosti u svakom slucaju
pridrzavati odredbi Zakona o sukobu interesa i drugih propisa koji ureduju nespojivost
funkcija izabranog predstavnika sa funkcijom ili polozajem koji obavlja. U svim slu¢ajevima
nastupanja sukoba interesa ili nespojivosti funkcija, izabrani zvani¢nik ¢e u najkra¢em
mogucem roku prijaviti takav slucaj i odstupiti sa pozicije.

(2) Izabrani zvani¢nik ¢e se uredno pridrZavati zahtjeva za prijavu podataka ili davanje
informacija o funkcijama koje zauzima, zanimanju i promjenama u njegovoj imovini.

Clan 15.
(Zabrana korupcije)
Izabrani zvani¢nik ¢e se u obavljanju svoje duznosti suzdrzati od bilo kakvog
ponasanja koje bi se prema vaze¢em domacem ili medunarodnom krivi¢cnom zakonodavstvu
moglo okarakterisati kao korupcija.

DIO CETVRTI. UGLED DRZAVE BOSNE | HERCEGOVINE | ZENICKO-
DOBOJSKOG KANTONA

Clan 16.
(Ponasanje izabranih zvani¢nika)

(1) Izabrani zvani¢nik ¢e poStovati sve eticke principe i standarde ponasanja koje
Skupstina propise i koji proizilaze iz opce prihvacéenih standarda parlamentarnog rada.

(2) Izabrani zvani¢nik ¢e svojim ponaSanjem uvijek Stititi ugled DrZzave Bosne i
Hercegovine i Zenicko-dobojskog kantona.

(3) Izabrani zvani¢nik narocito:

- ne smije upotrebljavati neprimjerene rijeci, izraze i njihove sinonime koji vrijedaju
ljudsku cast i dostojanstvo, kada se govori o konkretnim fizickim ili pravnim osobama, te u
komunikaciji ne smije vrsiti obmanjivanje, manipulaciju, samopromociju i neuétivost u
vodenju dijaloga,

- U svojim nastupima, govorima, pismenim podnescima i drugim sluzbenim radnjama i
nastupima, voditi racuna o nacelima profesionalne etike i opée kulture, dajuci i na taj nacin
pozitivan primjer ponaSanja javnosti,

- duzan je pridrzavati se zakazanog termina odrzavanja sjednica Skupstine i radnih
tijela, kao i termina odredenog za pauzu,

- duzan je prisustvovati sjednicama Skupstine i skupstinskih radnih tijela ¢iji je ¢lan,
ne napustati zasjedanje prije zavrSetka, a ni tokom trajanja, a da prije toga ne saopsti javno ili
predsjedavaju¢em razlog privremenog ili potpunog napustanja zasjedanja. Ako je opravdanim
razlogom sprijecen da prisustvuje sastancima ili sjednicama na koje je uredno i blagovremeno
pozvan, predsjedavaju¢em Ce saopstiti te razloge, a on ¢e Skupstinu ili radno tijelo obavijestiti
o0 razlogu izostanka pozvanog izabranog zvani¢nika,



- duzan je pazljivo pratiti tok sjednice ili sastanka i uzdrzavati se od radnji kojima se
ometa tok sjednice ili sastanka kao Sto su: koristenje mobitela, interneta, napustanje sjednice,
Citanje novina, dovikivanje, dobacivanje ili druge radnje kojima se prekida drugi sagovornik,
podsmjesljiv i podrugljiv ton, a posebno kad se daje replika na izlaganje drugog,

- duZan je tokom rasprave da se usmjeri na temu o kojoj se raspravlja,

- duzan je postovati predsjedavajuceg Skupstine i predsjedavajuceg radnog tijela da
usmjeri raspravu na tatke dnevnog reda sjednice Skupstine, odnosno radnog tijela,

- pri obavljanju funkcije na sjednicama i sastancima, treba biti prikladno i uredno
odjeven,

- bez opravdanog razloga ne izostajati sa javnih manifestacija ili javnih skupova na
koje je uredno i blagovremeno pozvan u svojstvu izabranog zvani¢nika,

- duZan je da svoje ponaSanje usmjeri u skladu sa javnim interesom, da izbjegava
konflikte i da jaca povjerenje javnosti prema drzavnim institucijama,

- tokom obavljanja svojih duZnosti nece podsticati na mrznju, netoleranciju i nasilje i
osudice svako ponaSanje kojim se isto podstice.

DIO PETI. ODNOSI SA JAVNOSCU, MEDIJIMA | SA ZAPOSLENIMA U
KANTONU
Clan 17.
(Odnosi sa javno$cu)
(1) Izabrani zvaniénici odgovorni su prema svim gradanima za vrijeme svog mandata.
(2) Na opravdan zahtjev javnosti, detaljno ¢e obrazloziti razloge za svaku odluku koju
donesu i navesti sve faktore, narocito pravila i propise na kojima se odluka zasniva. Ako su te
informacije povjerljive, objasnit ¢e razloge njihove povjerljivosti.
(3) Izabrani zvani¢nici ¢e s duznom paznjom odgovarati na sva pitanja javnosti u vezi
s obavljanjem njihovih duznosti, razlozima za njihove postupke i funkcioniranjem radnih
tijela u njihovoj nadleznosti.
(4) Podsticat ¢e i promovisati svaku mjeru kojom se povecava otvorenost prema
javnosti.
Clan 18.
(Odnosi sa medijima)

(1) Izabrani zvani¢nik ¢e iskreno odgovarati na zahtjeve medija za davanje informacija
vezanih za obavljanje njihovih duznosti, ali ne¢e pruziti informacije koje se odnose na
privatni zivot drugih izabranih zvani¢nika ili tre¢eg lica, kao i one koje se odnose na ¢uvanje
sluzbene, poslovne i druge tajne, ¢ija je tajnost utvrdena u skladu sa odredbama Zakona o
zastiti tajnih podataka.

(2) Prilikom davanja informacija za medije izabrani zvani¢nik rukovodit ¢e se
usvojenim stavovima Skupstine i radnih tijela u ¢ijem radu je ucestvovao, a u slucaju
neslaganja sa stavovim radnih tijela ili SkupStine, moze javnost upoznati i o vlastitom stavu.

(3) lzabrani zvani¢nici ohrabrivat ¢e i podsticati sve mjere koje imaju za cilj
unapredenje medijskog prac¢enja njihovih aktivnosti i odgovornosti pri obavljanju njihovih
duznosti i funkcioniranja institucije za ¢iji rad su odgovorni.

Clan 19.
(PonaSanje prema zaposlenima u Kantonu)

(1) U obavljanju svoje funkcije izabrani zvani¢nik uvazavat ¢e ulogu zaposlenih u
kantonalnoj upravi, bez predrasuda u pogledu legitimnog provodenja svoga autoriteta.

(2) Izabrani zvani¢nik neée zahtijevati od zaposlenih poduzimanje ili propustanje bilo
kakve radnje, kojom bi sebi omogucéio direktnu ili indirektnu osobnu korist ili prednost.

(3) Izabrani zvani¢nik ¢e, u obavljanju svoje funkcije, osigurati potpuno ostvarivanje
uloge i zadataka zaposlenih u kantonalnoj upravi.



DIO SESTI. PRESTANAK VRSENJA DUZNOSTI

Clan 20.
(Zabrana osiguranja odredenih sluzbi i poslova)

(1) Prilikom obavljanja svoje duZnosti, izabrani zvani¢nik nece poduzimati mjere
kojima bi sebi osigurao buduce osobne prednosti po prestanku obavljanja funkcije, i to:
a) u drzavnim javnim ili privatnim organima nad kojima je vrSio nadzor za
vrijeme obavljanja svoje funkcije;
b) u javnim ili privatnim organima sa kojima je uspostavio ugovorne odnose za
vrijeme obavljanja svoje funkcije;
c) u javnim ili privatnim organima osnovanim za vrijeme njegovog mandata, a na
osnovu ovlasti koja mu je povjerena.

D10 SEDMI. NADZOR NAD PROVEDBOM KODEKSA

Clan 21.
(Nadzor)

Nadzor nad provedbom i pracenje postivanja Kodeksa vrsit ¢e Komisija za
ravnopravnost spolova, ljudska prava i gradanske slobode SkupStine ( u daljem tekstu:
Komisija).

Clan 22.
(Pismene prijave)

(1) Prijavu o povredi odredaba Kodeksa moze podnijeti predsjedavajuc¢i Skupstine,
svaki poslanik u Skupstini, Kolegij, predsjedavaju¢i klubova poslanika, predsjedavajuéi
klubova naroda, vanskupstinski ¢lanovi radnih tijela Skupstine i gradani.

(2) Prijave se podnose Komisiji u pismenom obliku i potpisane, sa dokazima Kkoji
potvrduju oblik krsenja Kodeksa navedenog u prijavi.

(3) Nakon provedenog postupka ukoliko se utvrdi postojanje povrede odredaba
Kodeksa, izrice se propisana mjera, a ako Komisija zakljuéi da nije bilo povrede odredaba
Kodeksa, o tome obavjeStava podnosioca prijave.

(4) Izabrani zvanicnici neée sprjecavati bilo koju mjeru nadzora, uz uvazavanje
izreCene konac¢ne odluke.

DIO OSMI. MJERE ZA KRSENJE KODEKSA

Clan 23.
(Mjere)
Mijere za povredu odredaba Kodeksa su:
a) Pismena opomena;
b) Novcana kazna;
¢) Javna opomena s objavom u sredstvima informisanja.

Clan 24.
(Povrede Kodeksa)

LaksSe povrede Kodeksa su:

- nepostivanje i neuvaZzavanje drugih osoba,

- nepridrzavanja termina odrzavanja sjednica Skupstine i radnih tijela, kao i termina

odredenog za pauzu,
- neopravdano odsustvovanje sa sjednica Skupstine i radnih tijela,
- napustanje sjednica Skupstine i radnih tijela bez prethodne najave predsjedavaju¢em.



Teze povrede Kodeksa su:

- nepridrzavanje Ustava, zakona, Poslovnika Skupstine i1 Etickog kodeksa,

- djelovanje u licnom interesu, interesu pojedinaca ili grupa pojedinaca radi postizanja
direktne ili indirektne Kkoristi,

- krsenje ljudskih prava i sloboda, ravnopravnosti naroda i gradana,

- koriStenje imovine Kantona u privatne svrhe,

- neprijavljivanje informacija o funkcijama koje zauzima, zanimanju i promjenama u
imovini,

- podsticanje na mrznju, netoleranciju i nasilje.

Clan 25.
(Izricanje mjera)

(1) Za lakse povrede Kodeksa izri¢e se pismena opomena, a za teZze povrede se izrice
novcana kazna i javna opomena S objavom u sredstvima informisanja.

(2) Novcana kazna se izrice jednokratno u visini od 30% iznosa mjese¢nog pausala
poslanika u Skupstini.

(3) Javna opomena s objavom u sredstvima informisanja izrice se tako $to se kona¢na
odluka objavljuje u ,,Sluzbenim novinama Zenicko-dobojskog kantona” i na web stranici
Zenicko-dobojskog kantona u trajanju od 30 dana.

Clan 26.
(Pravo zalbe)
(1) lzabrani zvani¢nik moze uloziti zalbu na izre¢enu mjeru Komisije, a zalba se
podnosi Kolegiju Skupstine u roku od 15 dana od dana saopStavanja mjere.

(2) Odluka Kolegija o ulozenoj zalbi je kona¢na.
DIO DEVETI. ZAVRSNE ODREDBE

Clan 27.
(Izjava o spremnosti)

Izabrani zvani¢nik ce, prilikom davanja sveCane izjave, potpisati i izjavu kojom
izraZzava spremnost da u svom radu postupa u skladu s odredbama ovog Kodeksa.

Izabrani zvani¢nik ¢iji mandat je u toku, izjavu iz prethodnog stava ¢e potpisati odmah
nakon stupanja na snagu ovog Kodeksa.

Obaveza je izabranih zvaninika da svojom aktivnoS¢u osiguraju promociju ovog
Kodeksa, kako u javnosti, tako i u medijima.

Clan 28.
(Ocjena provodenja Kodeksa)
Skupstina najmanje jednom godiSnje razmatra i ocjenjuje rad Komisije o pitanjima
provodenja Kodeksa.
Clan 29.
(Stupanje na snagu)
Ovaj Kodeks stupa na snagu narednog dana od dana objavljivanja u ,,Sluzbenim
novinama Zenicko-dobojskog kantona”.

Datum, 01.06.2011. godine
Zenica Miralem GalijaSevié¢



